
JULIANA BRÙG SERA DJADUMINGU AWOR MAINTA PA INVESTIGASHON

TÉKNIKO

Willemstad –Minister di Tráfiko, Transporte i Planifikashon Urbano señor Earl Balborda, 
Servisio pa Obra Publiko den koperashon ku departamentu tékniko di polis di tráfiko ta 
anunsiá ku djadumingu awor entre 8or pa 9or di mainta, ta sera un parti di un di e dos 
vianan di Juliana Brug. Esaki ta relashoná ku trabounan di e megaproyekto ‘Inhaalslag’.

Usuarionan di Juliana brùg por hasi uso di e brùg normal durante di e trabounan aki. Ta 
sera únikamente un di e dos vianan di kada banda di Juliana Brùg. 

Servisio pa Obra Públiko ta pidi tur usuarionan pa tene bon kuenta ku e kambionan i tuma 
bon nota di e bòrchinan di indikashon na momentu ku ta usa Juliana Brùg riba e 
djadumingu mainta aki. 

Minister Balborda ta gradisí tur habitante i usuario di brùg adelantá pa nan komprenshon i 
koperashon durante ehekushon di e trabounan aki. Esakinan sigur ta na benefisio di 
primariamente e habitantenan, usuarionan i pueblo di Kòrsou en general. 

Pueblo por sigui spera mas informashon den e periodo binidero di e megaproyekto aki 
manera entre otro kua ta e kayanan ku ta bai sigui kuné. Pueblo di Kòrsou por sigui tur 
último desaroyonan di Minister Balborda di tráfiko, transpòrt i planifikashon Urbano via di 
su facebook “Earl W. Balborda, Minister VVRP”.

